Tema: Christus voer God se regering van oordeel en genade uit en neem ons
saam op sy oorwinningstog! Loof en prys en volg Hom!

Lofsang ter voorbereiding van die erediens
Sb1-6:1,2,3

Lied 428: 1,4

Lied 215:1,4,5.

God en ons ontmoet mekaar

Intreelied: Lied 169: 1,2,3

Votum

Seén

Loflied Sb5-3:1,2

Geloofsbelydenis: 12 Artikels — almal hardop saam.

Ons verootmoedig ons voor God
Wetlesing uit Matteus 5: 3 — 12
SingSb14-4:1,24

Gebed

God bedien aan ons sy Woord en ons ontvang dit aktief in geloof
Skriflesing: Openbaring 5;

Teksverse: Open. 5:1en5-7.

Sing Lied 168: 1,3 — Kleuters gaan na hulle bediening
Woordverkondiging

Ons antwoord op die Woordbediening
Gebed

SingSbh5-3:4,5

Seén

Amenlied: Sb 13-3



Geliefde brs. en srs. en kinders

Ons het verlede Sondag in die eerste deel van hierdie visioen geleer dat God in
beheer is van die ganse wereld! Ons het gesien dat Hy oor al die biljoene
mense in die wereld regeer en dat Hy in beheer is van die natuur en die
wereldgebeure! Die heerlike troos wat ons kon hoor, was dat God dit doen
sodat alles vir ons — as sy kerk — ten goede kan uitwerk! In reaksie daarop kon
ons in dankbare aanbidding die Here loof en prys!

Wanneer ons nou verder saam met Johannes na hierdie hemelse troonvisioen
kyk, dan wil die Here ons in die eerste plek wys op die geweldige kompleksiteit
hierdie wereld en van God se regering oor die wereld! Dit is inderdaad nie
maklike en eenvoudig nie! Daar is geweldige magte en kragte in hierdie wereld
en in die geestelike wereld wat teen mekaar stry en poog om beheer oor die
wereld te kry! Net so ingewikkeld as wat die wereld is en dikwels moeilik om te
verstaan hoe dinge in die wereld werk en waarheen alles oppad is, so ook God
se regering oor al hierdie dinge! Daar is lemand spesiaal nodig om hierdie
raadspan, hierdie regering van God uit te voer.

En daarom is die boodskap vanmore: Christus voer God se regering van
oordeel en genade uit en neem ons saam op Sy oorwinningstog! Loof en prys
en volg Hom!

Hierdie waarheid word nou duidelik wanneer Johannes in hf. 5: 1 ‘n boekrol in
God se hand sien en oplet hierdie boekrol is goed verseél.

Laat ek net gou vir ons kinders verduidelik wat ‘n boekrol is. ‘n Boekrol was die
manier waarop daar in die tyd van die Bybel geskryf is. Daar is of op ‘n strook
leer en later op papier geskryf en die punte van die die strook leer is aan twee
houtstokkies vasgemaak sodat opgerol kan word.

Wys skyfies

Johannes merk op dat daar aan weerskante van die boekrol geskryf is. Die
betekenis hiervan is die volgende: Hierdie boekrol is God se ewige Raadsplan
vir die ganse heelal, vir alle eeue, en daarom is dit so vol geskrywe. Dit gaan
oor God in sy stryd teen Satan wat van die begin af God se regering wou
ondermyn en oorneem. Hierdie boekrol handel oor die stryd tussen lig en
duisternis, die stryd tussen God en sy magte en Satan en sy bosemagte! Die
stryd oor die beheer van die wereld en van die ganse mensdom en van die
afloop van die wereldgeskiedenis, is in hierdie komplekse wil van God
opgeteken.

Maar in hierdie Raadsplan van God staan ook opgeskryf God se plan vir die
redding van die mens! Dat God die mens wat Hy geskep het wil red en besig is
om vir Hom ‘n koninkryk te bou! Hierdie raadsplan handel oor die kerk en God
se plan met die kerk en vir die lewe hierna! Hierdie raadspan van God handel
oor die herstel van die wereld nadat Satan en die mens dit probeer verwoes
het! Dit is inderdaad ‘n komplekse saak om tot uitvoering te bring!




Die “verseéling” met sewe seélsé dui daarop dat God se Raadsplan nie tot
uitvoering gebring kan word as die seéls nie gebreek word nie. Die Vader sal
nie sy doel met die wéreld tot volvoering kan bring indien dit nie oopgemaak
word nie. Ook nie sy verlossingsplan vir die kerk nie.

En nou word daar iemand gesoek om die boekrol oop te maak. lemand wat
God se raadsplan tot uitvoer kan bring — wat sy verlossingsplan kan voltrek. En
daar word niemand gevind nie. Johannes begin te huil as daar niemand gevind
word nie, want hy besef dan sal die gelowiges nie verlos kan word nie. Maar
dan troos een van die ouderlinge hom en sé: Kyk, die Leeu uit die stam van
Juda, die afstammeling van Dawid het die oorwinning behaal en kan die boek
met die sewe seels oopmaak.

En dan sien Johannes hom: Jesus Christus! Die enigste Een wat in staat is om
God se Raadsplan van oordeel oor die Bose en van Redding van die wereld
kan uitvoer! Jesus Christus — die Leeu van Juda en terselfder tyd : die Lam van
God! God wat mense geword het om mense te kom red!

Christus, die Leeu uit die stam van Juda — die vervulling van God se belofte van
‘n Koning wat sal oorwin! Dit het Christus aan die kruis kom doen — die Satan
en sy magte oorwin! Nou kan God se plan vir die wereld uitgevoer word!

Maar Jesus Christus is ook die Lam van God. Die Een wat met sy lewe aan die
kruis die offer betaal sodat sondige mense met God versoen kan word! Dat
mense in die heilige teenwoordigheid van God se troon kan verskyn! Christus
het Hom gewillig soos ‘n lam laat slag om versoening te doen vir ons sonde.
God se plan vir die kerk en die ewige lewe wat Hy vir ons bewerk!

God voorsien Een wat sy plan kan uitvoer! Die Here Jesus tree na vore om sy
rol te vervull Hy was getrou aan sy roeping en het sy taak as Verlosser volvoer.
Die “sewe horings” dui op Christus se heerskappy en die “sewe 0&” op sy
Geesvervuldheid. Die getal sewe dui op die volheid en omvattendheid van sy
heerskappy. So kom Jesus dan met sy hemelvaart om die Koningskap van God
die Vader te ontvang.

In Filippense 2: 7 — 11 staan daar: (wys skyfie) Lees. “maar Hy het Homself
verneder deur die gestalte van 'n slaaf aan te neem en aan mense gelyk te
word. En toe Hy as mens verskyn het, 8het Hy Homself verder verneder. Hy
was gehoorsaam tot in die dood, ja, die dood aan die kruis. °Daarom het God
Hom ook tot die hoogste eer verhef en Hom die Naam gegee wat bo elke naam
is, sodat in die Naam van Jesus elkeen wat in die hemel en op die aarde en
onder die aarde is, die knie sou buig, en elke tong sou erken:

“Jesus Christus is Here!” tot eer van God die Vader. *

Hier sien ons Hom in die hemelse troongesig staan in al sy glorie en
heerskappy om die heerskappy van die wéreld van die Vader te ontvang. Hy
gaan nou sy verdere roeping vervul. In die hemelse openbaar neem Hy die
verantwoordelikheid op Hom om oor die skepping te heers want Hy is die
enigste een wat dit kan doen. Hy kan die tweeledige Raadsplan van God
uitvoer as Leeu en Lam!




Brs. en srs. Kan u Hom sien staan? Wat ons hier voor ons oé sien afspeel, is
die sentrale waarheid, die draaipunt van ons geloof. As God nie sy Raadsplan
so ten uitvoer gebring het deur sy Seun in ons plek te gee nie, was ons verlore.
As Christus nie bereid was en ons so liefgehad het nie, was daar vir ons geen
hoop nie. Mag dit tog nooit van ons waar wees dat ons hierdie oorbekende feit
nie na sy volle waarde skat of dit vanweé sy bekendheid verbykyk nie.

Maar hierdie kernwaarheid jou eie en bou jou hele lewe daarop! Dis die kern
van jou geloof en jou redding! Glo in Christus en volg Hom!

Hierdie feit: dat Christus ons verlos het en nou as ons Koning regeer, maak ons
geloof so totaal verskillend van alle ander gelowe. Ons hoef nie te werk vir ons
saligheid nie, dit word ons geskenk. Terwyl alle ander gelowe sé: doen dit of dat
en jy sal die hemel ontvang. Nee, God het ons dit geskenk omdat Christus die
verantwoordelik vir ons gedra het.

Die lied van die 4 lewende wesens en die 24 ouderlinge verduidelik Christus se
heerskappy so:

Hy is waardig om Koning te wees, want Hy het God se wil uitgevoer. Met sy
bloed as offerlam het Hy ons losgekoop. Die prys betaal sodat ons uit die mag
van Satan na die Ryk van God kon oorgaan. Christus is in beheer! Wat ‘n
heerlike troosvolle openbaring! Ons Verlosser is ook Koning en Hy regeer nie
net oor ons nie — maar oor die ganse wereldgebeure!

Kom ons sing saam met die hemelwesens, saam met die engele en die ganse
skepping ons lied van blydskap en aanbidding! Dis nie Satan nie — maar
Christus wat regeer! Wat ‘n heerlike troos vir ons midde die chaos van ons
wereld!

Maar daar is nog meer.....
Hy het ons ook verantwoordelikheid gegee in die wyse waarop Hy God se
Raadsplan uitvoer!

Hy het ons sy koninkryk en priesters vir Hom gemaak. Brs en srs, Jesus
Christus — ons Koning — neem ons saam in sy oorwinning oor die wereld! Hy
maak ons medeverantwoordelik vir die uitvoering van God se Raadsplan. Wat
‘n wonderlike voorreg!

Ek en jy is burgers van sy ryk en ook priesters in sy diens!! Dit het Jesus
gedoen toe Hy die boekrol uit sy Vader se hand geneem het. Deur sy
verantwoordelikheid op te neem en ons te laat deel in sy heerlikheid, het ons
ook verantwoordelikheid gekry.

Watter verantwoordelikhede gee die Here ons in die uitvoering van sy
heerskappy?

Vier dinge:

1. Ons is losgekoop van die mag van die sonde. Ons moet heers oor die sonde!
Daarom mag ons nie toelaat dat die duiwel beheer oor ons lewe neem nie. Ons
moet dus veg teen die sonde! Dink aan die beeld van ‘n koninkryk en sy




burgers. Wanneer ‘n vyand daardie koninkryk bedreig dan staan al die burgers
saam om daardie vyand te vernietig. So moet ons met alle mag teen die sonde
veg. Die sonde in ons eie hart en die sonde in samelewing. Ons mag nooit
toelaat dit maar plaasvind sonder om daarteen te veg nie. Ons moet ook ‘n
duidelike stem laat hoor aan die wéreld tov van dit wat verkeerd is.

2. As priesters van Christus moet ons met die gesindheid van omgee vir die
wéreld bid. Dit was die taak van die priesters in die tempel om vir die volk te bid.
So moet ons vandag vir die wéreld bid. Dit word in die visioen ook simbolies
voorgestel as die 24 ouderlinge in vers 8 die goue bakke voor Christus bring.
Dit is hulle gebede vir die wéreld. Daarom moet ons nooit vergeer om in ons
gebede aan die nood van die wéreld te dink nie. Want deur ons gebede voer
die Here ook sy heerskappy deur.

In hierdie verkiesingstyd moet ons bid dat God kan ingryp!

3. Ons moet ook vir Christus getuienis lewer. Ons moet aan die wéreld hierdie
Raadsplan van God verkondig sodat hulle ook tot bekering kan kom. Elke
gelowige moet ‘n lewende getuie, maar ook ‘n sprekende getuie vir Christus
wees. Brs en srs. die tyd is lankal meer as ryp dat dit moet gebeur. Ons kerk
moet ‘n verkondigende kerk word. ‘n Groep gelowiges wat met hulle getuienis
ander na die Koning bring. Lewer dan hierdie getuienis oral waar u kan.

Dit beteken nie dat u opgelei moet word om die evangelie te verkondig nie, nee,
u kan maar net vir ander vertel wat Christus in u lewe doen en dit sal hulle
oortuig. En daarvan kan elkeen tog ‘n getuienis lewer. Hoe die Here ons verlos
en elke dag lei.

4. Ons moet ons Koning volg en dien. Elke Koninkryk het ‘n grondwet. Elke
Koning het reéls en Hy, ons Koning, verwag dat ons Hom sal volg en toegewyd
dien. Met toegewydheid sy Woord sal uitleef. Hier en in die wéreld, sodat almal
sal sien dat ons Hom dien met ons gehoorsaamheid.

Dit is ons verantwoordelikheid in die uitvoering van God se Raadsplan.

Na hierdie nuwe lied van die die 4 lewende wesens en die ouderlinge, sien
Johannes hoedat miljoene der miljoene engele die nuwe Koning se heerskappy
besing. En met hulle lied erken hulle sy mag, sy rykdom, sy heerlikheid en sy
eer. So besing die hemele die Nuwe Koning van die heelal as Hy die kroon uit
sy Vader sy hand ontvang.

In vers 13 bereik ons die hoogtepunt van hierdie hoofstuk: die ganse heelal,
God se totale skepping waaroor Christus regeer, breek in ‘n lofsang uit oor sy
heerskappy en erken en besing dit met hulle lied. Hulle erken dat God alles
geskape het en dat Christus oor alles regeer.

Brs en srs. hiermee word die hemelse gordyn vir ons nog verder oopgetrek na
die laaste dag van hierdie wereld! Daardie dag met die Wederkoms as die
ganse skepping voor ons Koning sal buig en sy heerlikheid sal besing.

En nou ons? Kom ons leef nou alreeds met hierdie loflied op ons lippe as ons
ook vooruit-sien na daardie dag wanneer ons saam met God op sy troon sal sit



en saam met Hom sal regeer. Kom ons volg en dien ons Koning en neem die
verantwoordelikhede wat Hy aan ons gegee het, op om die Raadsplan van God
uit te voer!

Amen



